
	N 01/8-1/20113-2021

	Ձեր 30.11.2021թ. N ԳՍ/23.1/30794-2021 գրությամբ ներկայացված «Հայաստանի Հանրապետության 2021 թվականի պետական բյուջեի մասին» օրենքում վերաբաշխում և փոփոխություններ, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ կատարելու և Հայաստանի Հանրապետության տարածքային կառավարման և ենթակառուցվածքների նախարարությանը գումար հատկացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով նախատեսվում է «Հայավտոկայարան» փակ բաժնետիրական ընկերության հոկտեմբերից դեկտեմբեր ամիսների աշխատավարձի գծով ծախսերի և 2020-2021թթ հողի հարկի և գույքահարկի վճարների իրականացման համար Տարածքային կառավարման և ենթակառուցվածքների նախարարության կողմից իրականացվող մի շարք վարկային և դրամաշնորհային ծրագրերի միջոցառումներից 54,175.2 հազ. դրամը վերաբաշխման միջոցով ուղղել 1049 ծրագրի 12001 «COVID-19-ով պայմանավորված տրանսպորտային ընկերություններին ֆինանսական աջակցություն» միջոցառմանը:
Նշենք, որ «Հայավտոկայարան» ՓԲԸ-ին ֆինանսական աջակցության համար 1049 ծրագրի 12001 «COVID-19-ով պայմանավորված տրանսպորտային ընկերություններին ֆինանսական աջակցություն» միջոցառմամբ 2020-2021թթ. ՀՀ կառավարության 18.06.2020թ. N 1012-Ն, 10.12.2020թ. N 2027-Ն և 10.06.2021թ. N 957-Ն որոշումներով տրամադրվել են 150.799.3 հազ. դրամ (108,139.3 մլն դրամը՝ 2020թ.-ին և 42,660.0 հազ. դրամը՝ 2021թ. մարտ-մայիս ամիսների աշխատավարձի գումար): Նկատի ունենալով, որ արդեն իսկ զգալի բյուջետային միջոցներ են ուղղվել ընկերության ֆինանսական բարելավմանը, սակայն դեռևս գումարների պահանջի շարունակական բնույթից հետևում է, որ ֆինանսական անբավարար միջոցների խնդիրը պայմանավորված չէ միայն համավարակով և «Հայավտոկայարան» ՓԲԸ-ի գործունեության ծրագրի առկայության անհրաժեշտություն է առաջանում:
Խնդիրների ծրագրային լուծումը հնարավորություն կտան համատեղել ավտոկայարանային համակարգի խնդիրները, ձևավորել ընկերության գործունեության համակարգային և արդյունավետ (ներառյալ ինքնածախսածածկման տեսանկյունից) մոտեցումների տեսլականը՝ առողջացմանն ուղվված հստակ հաշվարկներով և գնահատումներով:
	



















[bookmark: _GoBack]«Հայավտոկայարան» ՓԲԸ-ն կատարել է վերլուծություն ստեղծված իրավիճակի բացահայտման և դրանից դուրս գալու համար անհրաժեշտ միջոցառումների իրականացման և կազմել է առողջացման ծրագիր:
Ինչպես նշված է Գրությունում, «Հայավտոկայարան» ՓԲԸ-ին հատկացվել է 150,799.3 հազ. դրամ, որոնք բացառապես ուղղվել են ընկերության աշխատակիցների հանդեպ աշխատավարձի մարման պարտավորությանը, սակայն ընկերությունը ունի նաև մի շարք կրեդիտորական պարտքեր, տարիներ շարունակ և մինչև այժմ լուծումներ չստացած խնդիրներ, որոնք խոչընդոտում են ընկերության բնականոն գործունեությանը:
Ներկայումս, չնայած այն հանգամանքին, որ վերացվել են որոշ սահմանափակումներ ուղևորափոխադրումների ոլորտում, այնուամենայնիվ դեպի Ռուսաստանի Դաշնություն ցամաքային ուղևորափոխադրումներ դեռևս տեղի չեն ունենում, ինչը զգալիորեն նվազեցնում է ընկերության ամենամսյա եկամուտը: Առկա են խնդիրներ ընկերության կողմից տարածքների վարձակալության միջոցով եկամուտի ձևավորման, կուտակված դեբիտորական պարտքերի վերադրաձման գործընթացներում:
Ընկերության խնդիրները և լուծման առաջարկները մանրամասն ներկայացված են սույն գրությանը կից «Առողջացման ծրագրում»:

	Միաժամանակ ըստ նախագծի հիմնավորման «Հայավտոկայարան» ՓԲԸ-ի գումարի հաշվարկում ներառված է ընկերության հոկտեմբեր ամսվա (9,221.0 հազ. դրամ) աշխատավարձի գծով պարտքը, նոյեմբեր (14.200.0 հազ. դրամ) և դեկտեմբեր (14,200.0 հազ. դրամ) ամիսների համար վճարվելիք աշխատավարձի գծով ծախսը: Մինչդեռ նշված գնահատումները հստակ չեն, քանի որ 14,200.0 հազ. դրամը ըստ հաստատված հաստիքացուցակի ամսական աշխատավարձի ֆոնդն է, սակայն բացակայում է թափուր հաստիքների մասին տեղեկատվությունը, ուստի հոկտեմբեր ամսվա գումարի չափից ելնելով՝ առաջանում է շուրջ 10 մլն դրամի պահանջի լրացուցիչ հիմնավորման անհրաժեշտություն: Հակառակ պարագայում վերանայման կարիք ունի պահանջվող գումարի չափը՝ հաշվարկում ներառելով փաստացի համալրված հաստիքների գծով ծախսը:
Ելնելով վերոգրյալից, գտնում ենք, որ «Հայավտոկայարան» ՓԲԸ-ին ՀՀ պետական բյուջեից գումար տրամադրելու առաջարկին անհրաժեշտ է անդրադառնալ ընկերության առողջացման ծրագրի առկայության, ներառյալ Covid-19-ի և արտակարգ իրավիճակների հետևանքների ազդեցության գնահատումների առկայության պարագայում:
	Ընկերության աշխատավարձի գծով հոկտեմբեր ամսվա պարտավորության տարբերությունը նոյեմբեր և դեկտեմբեր ամիսներից, պայմանավորված է նրանով, որ հոկտեմբեր ամսվա գումարը չի ներառում օրեսնդրությամբ սահմանված հարկերը և այլ պարտադիր վճարները, քանի որ հոկտեմբեր ամսվան վերաբերող աշխատավարձի գծով հարկային պարտավորությունները կատարվել են Ընկերության կողմից, սակայն չի կատարել ընկերության աշխատակիցների նկատմամբ աշխատավարձի
վճարման պարտավորությունը, ինչի հետևանքով նոյեմբեր և դեկտեմբեր ամիսների համար հայցվող գումարը նշանակալի ավել է: Նոյեմբեր ամսվա աշխատավարձը կազմել է 13,450.0 հազ. դրամ, ներառյալ օրենդրությամբ սահմանված հարկերը և այլ պարտադիր վճարները, դեկտեմբեր ամսվա համար գումարը ևս կկազմի 13,450.0 հազ.դրամ, սակայն դեկտեմբեր ամսին կան մոտ 1,003.8 հազ. դրամի հաշվարկված քաղ. իրավ.պայմանագրերով սահմանված վճարներ՝ 339.5 հազ. դրամի չափով, ինչպես նաև հիվանդության նպաստի գումարներ՝ 664.3 հազ. դրամի չափով, ստացվում է դեկտեմբեր ամսվա համար գումարը կազմում է ընդամենը
14,453.8 հազ. դրամ:

	Հարկ է նշել նաև, որ Նախագիծը շրջանառելու դեպքում խմբագրական առումով առաջարկում ենք 4-րդ և 5-րդ հավելվածներում լրացնել ոչ ֆինանսական ցուցանիշներ՝ ելնելով ծրագրային բյուջետավորման օրենսդրության սահմանված պահանջներից:
	Ընդունվել է



